
Memoria xustificativa do convenio de colaboracion entre a entidade publica empresarial Augas de Galicia
e o Concello de Arteixo para a execucion das obras do proxecto denominado “Conduciéon xeral de
abastecemento ao Concello de Arteixo e reforzo do subministro de auga en Moras. Treito Il. Conexion Vio
Alto-Moras (Arteixo)”

1. Antecedentes

O concello de Arteixo ten atribuidas competencias en materia de abastecemento de auga potable, de acordo
co establecido nos artigos 25.2 c), 26.1 a) e 86.2 da Lei 7/1985, do 2 de abril, reguladora das Bases do
Réxime local, nos termos establecidos pola lexislacion da comunidade autonoma, en concreto nos artigos 81
a) e 80.2 |) da Lei 5/1997, do 22 de xullo, reguladora da Administracion local de Galicia, e nos artigos da lei
9/2010, do 4 de novembro, de augas de Galicia, que regulan o reparto competencial en materia de
abastecemento.

Con referencia a esta Ultima lei, os artigos 5.1 a) e 27.1 establecen como competencia das entidades locais o
servizo de abastecemento domiciliario de auga potable e o seu control sanitario. Ademais, o artigo 27.2
establece a competencia das entidades locais en materia de elaboracion e aprobaciéon de proxectos de obras
e execucion de infraestruturas cando se trate de obras da sa competencia asi como a explotacion dos
servizos da sta competencia.

A entidade publica Augas de Galicia, entidade creada pola Lei 9/2010, do 4 de novembro, de augas de Galicia
e regulada polo Decreto 32/2012, do 12 de xaneiro, polo que se aproba o seu estatuto € unha entidade
publica empresarial do sector publico autondémico de Galicia, adscrita & Conselleria de Infraestruturas e
Mobilidade, con personalidade xuridica propia e plena capacidade de obrar para o cumprimento dos seus fins,
e constitle o medio, xunto co resto de 6rganos que integran a Administracion hidraulica de Galicia, a través
do cal a Comunidade Autonoma de Galicia exerce as suas competencias en materia de augas e obras
hidraulicas.

Entre estas competencias se atopan, con caracter xeral, e de acordo co establecido na Lei 9/2010, do 4 de
novembro, de augas de Galicia, a adopcion de medidas que garantan o abastecemento aos municipios (artigo
31.1) e a supervision das redes basicas de abastecemento en alta (artigo 31). En calquera caso, as
competencias da Comunidade Autonoma de Galicia exerceranse sempre de conformidade co principio de
garantia e eficacia do servizo publico de abastecemento (artigo 3.1 f)).

2. Obxectivos que se pretenden

O obxecto deste convenio de colaboracion entre Augas de Galicia e o Concello que permitan acometer e
incorporar ao patrimonio publico municipal as obras recollidas no proxecto denominado “Conducion xeral de
abastecemento ao concello de Arteixo e reforzo do subministro de auga en Moras. Treito Il. Conexion Vio Alto
- Moras (Arteixo)”, a slia posta en servizo, a sta explotacion e a sGia conservacion e mantemento.

3. Necesidade da colaboracién, razons de oportunidade e xustificacion da non concorrencia

O concello de Arteixo ten novas necesidades de abastecemento derivadas do seu crecemento urbano e
industrial. Os distintos estudos realizados ata a data aconsellan reforzar o sistema de abastecemento
municipal deste concello desde a rede existente no entorno do poligono de Vio, que se abastece desde o
encoro de Cecebre. Para que este reforzo sexa posible, prevese a execucion na zona denominada Vio Baixo
dun bombeo ata Vio Alto e a construcion duns depositos de regulacion neste Gltimo punto.

Por este motivo, as obras que se pretenden executar ao abeiro deste convenio son as correspondentes a
construcion dunha conducion desde eses novos depdsitos de Vio Alto ata a zona do Poligono de Moras con, alo
menos, ddas conexions coa rede en baixa do nucleo de Arteixo, para garantir o abastecemento a este
Concello. Esas obras recollense no proxecto denominado “Conducion xeral de abastecemento ao concello de
Arteixo e reforzo do subministro de auga en Moras. Treito Il. Conexidn Vio Alto - Moras (Arteixo)”.

A actuacion da Comunidade Autéonoma de Galicia e das entidades locais no ambito do abastecemento tera por
finalidade a garantia de subministracion de auga en calidade e cantidade axeitada aos nlcleos de poboacion
legalmente constituidos, nos termos establecidos na planificacion.

Para a consecucion destes e dos restantes fins e obxectivos establecidos en materia de abastecemento, a Lei
9/2010, do 4 de novembro, de augas de Galicia, establece un mandato de colaboracion entre as entidades
locais, que ostentan competencias na materia, e a Comunidade Auténoma de Galicia. A natureza da
colaboracion pode ser técnica e/ou financeira e articularse a través de diversos mecanismos como é a
participacion de Augas de Galicia na construcion e explotacion de obras que sexan competencia das entidades
locais galegas (artigo 11.3 d).

O artigo 57 da Lei de bases do réxime local e o0 194 da Lei da Administracion local de Galicia determinan que
a cooperacion econémica, técnica e administrativa entre a Administracion Local e as Administracions do
Estado e das Comunidades Autonomas, tanto en servizos locais como en asuntos de interese comdin,
desenvolverase con caracter voluntario, baixo as formas e nos termos previstos nas leis, pudendo ter lugar,
en todo caso, mediante os convenios administrativos que subscriban.

Polo exposto, estimase xustificada a utilizacion do instrumento do convenio para articular a colaboracion de
referencia, quedando o devandito convenio fora do ambito de aplicacion da Lei 9/2017, de 8 de novembro,
de contratos do sector publico, de acordo co establecido no artigo 6 da antedita lei.

4. Estimacion de custos e financiamento

O custo total para a actuacion referencia contemplada neste convenio financiaranse integramente polo
Concello de Arteixo. A inversion prevista é de catro millons de euros (4.100.000,00 €), na que se inclie a
execucion da obra (3.858.084,35 €, segundo proxecto), a direccion de obra, e un 1,5% de coordinacion de
seguridade e salide. Para o financiamento desta cantidade o Concello dispon de crédito suficiente e axeitado
nas aplicacions orzamentaria 161.227 06 e 161.609 00, coa seguinte distribucion de anualidades:

2020: 150.000,00 €
2021: 1.858.084,35 €
2022:  2.091.915,65 €

Entenderase por custo do investimento o importe total que representa a execucion da infraestrutura
hidraulica obxecto deste Convenio no que a Augas de Galicia incorrese dende o inicio da mesma ata a sla
posta en condicions de funcionamento definitivo; polo que, a execucion, construcion e entrega da
infraestrutura hidraulica non pode supofer, por ningln concepto, custo economico ningln para Augas de
Galicia.

Para a tramitacion deste convenio, tense observado o cumprimento dos requisitos establecidos na Lei
40/2015, do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(asinado dixitalmente)

